
                                                                                                                Faqe 7 për  8

PROCESVERBAL 8/2019

I mbajtur  me rastin e mbledhjes së 8 (tetë) të rregullt për vitin 2019  të  Kuvendit të Komunës së Suharekës 


Vendi:		 Suharekë
Zyra:		 Salla e Kuvendit të Komunës
Data:		 30.08.2019
Ora :                  13.00



Prezentë në takim:

z. Nexhat Ramadani
 z.Bashkim Ndrecaj 
z. Ardian Shala
z. Alban Berisha
z. Shefket Kolgeci
z. Xhemajl Kabashaj
znj. Elmaze Bytyqi
znj. Bulëza Kuçi
znj. Shqipe Ramaj 
z.Lirim Qatani
z. Reshat Selimaj
z. Shefket Kuçi
z. Bexhet Kuçi
z. Aziz Bytyqi
z Gazmend Gashi
znj. Besa Kuçi 
znj. Mirlinda Muqa 



znj. Vlora Neziri
z. Rilind Krasniqi
z. Jeton Rrakaqi
z. Arbërim Basha 
z. Dardan Berisha
znj. Marigona Gashi
znj.Florie Bytyçi
z. Sami Hajdari -
znj.Albana Bytyqi
z. Osman Selimaj 
z.Leonard Shala
z. Dugagjin Palushi
znj.Laureta Tafaj
z.Gëzim Kryeziu

      



Të pranishëm  të tjerë
Kryetari Komunës
 Media dhe qytetarë
 OSCE, LMT, KDI
Habibe Bytyqi
Xheladin Sadikaj
 
Mbledhjen e hapi dhe e kryesoi  Kryesuesi i Kuvendit  z. Bexhet Kuçi  i cili propozoi këtë:
                                                              
                                                           Rend dite

        1. Miratimi i procesverbalit nga mbledhja e kaluar;
 
        2 .Shqyrtimi i Projekt-rregullores për mbrojtjen e të drejtave të fëmijëve ;	

        3. Shqyrtimi i projekt-vendimit për miratimin e raportit të komisionit për dhënien në shfrytëzim afatgjatë të      
        
        4. Raporti financiar i administrimit të buxhetit të Komunës së Suharekës për periudhën janar-qershor 2019.

        5. Pyetje dhe përgjigjeje.  


Kryesuesi – I përshëndet të pranishmit dhe i njoftoi me rendin e ditës.
Kryesuesi-Mos ka dikush ndonjë pikë shtesë për sot?


                                                                                                                                                    Aprovohet rendi i  ditës
Pika e parë - Kryesuesi- A keni ndonjë vërejtjeje në procesverbal , nëse jo e hedhim në votim .
                                                                                                                                                      Unanimisht Miratohet 
 
                                                                                                                                        
Pika e dytë: Shqyrtim i Projekt-rregullores për mbrojtjen e të drejtave të fëmijëve:
Kryesuesi-Prezanton pikën e dytë dhe hap Debatin.
Avni Bytyqi- Elaboron më gjerësisht këtë pikë.
Dardan Berisha-A kanë të drejt edhe fëmijët me nevoja të veçanta me marrë pjesë në Asamble.
Avni Bytyqi-Asambleja Komunale është e zbatueshme për të gjitha kategoritë pa dallime .
Florije Bytyqi-A keni pas rregullore të tillë edhe më parë , nëse nuk ka pas , ku jeni bazuar në hartimin e kësaj rregullore ose nëse nuk ka pas , a është ndryshuar diçka nga e kaluara apo vetëm është bart e njëjta?
Avni Bytyqi-Jo nuk kemi pas rregullore të tillë me parë , është rregullore e re e hartuar këtë vite.
Kryesuesi-Nëse ka dikush me diskutua, nëse jo vazhdojmë sepse nuk votohet kjo pikë.

Pika e tretë- Shqyrtimi i projekt-vendimit për miratimin e raportit të komisionit për dhënien në shfrytëzim afatgjatë të  pronës publike Komunale ;
Kryesuesi- Prezanton pikën e tretë dhe hap Debatin.
Kryetari-Përshëndetje , Konkursi është shpall bazuar në rregulloret në fuqi dhe kanë konkurruara vetëm dy persona , kanë qenë 4 banesa të lira dhe 3 banesa janë shtuar që janë 7 të lira d.m.th , herën e parë kanë konkurruar vetëm 2 persona nuk e kemi plan me shkel rregulloren qysh është në rregullore kemi me zbatua , shumë shpejt ka me u shpall edhe konkursi tjetër , ne total i kemi 6 banesa që kemi me iu dhurua familjeve të dëshmoreve .
Bashkim Ndrecaj-Përshëndetje , në emër të LDK e përkrahim këtë projekt-vendim por ne jemi të shqetësuar pse aq pak konkurrues ka pas ,a ka qenë në pyetje mos informimi në rregull apo ndonjë neglizhencë e dikujt tjetër që ka ndodhë kjo ,  ku është problemi që vetëm 2 persona kanë konkurruar ?
Dhe Mendoj që duhet  shqyrtohet edhe një herë projekt-rregullorja e Kuvendit dhe lista e pritjes sepse kanë ndryshua rrethanat pas luftës edhe te familjet e dëshmoreve , sa e di unë lista e pritjes është në bazë të viteve që kanë ra dëshmor , nëse asht kjo mënyrë ka dikush që ka ra më vonë dëshmor dhe e ka gjendjen ekonomike me të keqe se familja atij që ka ra më herët dëshmor , d.m.th edhe mënyrën e informimit duhet pak me ndryshua dhe 
Kërkoj më formua një komision me dal me i vizita familjet e dëshmoreve me pa më afër se kush ka nevojë më urgjente me marrë banesë.
Avni Bytyqi-Jep sqarim rreth rregullores së ndarjes se banesave të familjeve të dëshmoreve .
Bashkim Ndrecaj-Unë kërkova me u ul me analizua listën e pritjes Asambleja së bashku me Shoqatën e familjeve të dëshmoreve , sepse është shqetësuese numri aplikuesve , me siguri ka familje të cilat nuk kanë qenë të informuar 
Kryetari-Unë 2 herë i kam informua shoqatën , ne kemi zbatuar rregulloret në fuqi .
Gëzim kryeziu-Po më intereson me dit a ekziston një listë rrëshqitëse dhe familja e dytë që ka konkurruar çfarë kushte nuk ka plotësuar?
Jeton Rrakaqi-Kryetari tha që janë 3 banesa të reja , me çfarë forma janë bë pjesë e Komunës ato 3 banesa kur e dim që edhe aj është një objekt privat?
Sa kam informacione unë , banesat janë shpërnda në bazë të listës , d.m.th datat se kur kanë ra dëshmorë .
Dhe s’po kuptoj si ka mundësi me aplikua vetëm 2 konkurrues sepse me i dhurua dikujt diçka e mos me aplikua e çuditshme po me duket , ose ka qenë mungesë e informimit ose neglizhence e shoqatës së veteranëve.
Avni Bytyqi-Sa i përket çështjes se informimit unë besoj që Komuna e ka bë maksimumin e informimit dhe ka respektua të gjitha dispozitat ligjore sipas procesit të informimit , nuk kemi kompetencë më tepër me i thirr në forma tjera.
Kryetari-Ne e kemi gjet një lëndë në gjykatë , objekti që është ndërtua të ish-hoteli vjetër i Ballkanit , diku72m2 ka hy në pronë të Komunës dhe kemi vendos me i dhënë kompensim për 3 banesa .
Bashkim Ndrecaj-A kemi mundësi ne si Kuvend Komunal mos me ia lënë në dorë atyre çështjen e informimit me u marr ne pak më shumë me këtë punë sepse un kam respekt për shoqatën e krejt ne rregull mirëpo këtu po shihet neglizhencë e tyre direkt , i kanë injorua familjet e dëshmoreve në mënyra të ndryshme.
Kryetari-Nuk vendos shoqata se kush merr banesë , është një rregullore që e kemi gjet kur kemi ardh si pushtet , e kemi bë edhe informimin.
Leonard Shala-Unë mendoj që duhet ne si KK dhe si Asambleista është mirë me pas një raport ku është numri saktë i familjeve të dëshmoreve dhe numri i atyre që kanë përfituar banesa , ta kemi si pasqyre dhe ,mendoj që secila qeverisje vitin e parë duhet me trajtua këtë çështje në bazë të një raporti paraprak që e merr nga qeverisja e kaluar sepse unë konsideroj se 20vite pas luftës nëse i kemi 115familje të dëshmoreve dhe janë dhurua vetëm 20banesa kjo tregon njëfarë neglizhence të organeve Komunale , ne duhet me u përkushtua si Kuvend Komunal mos me u përmbyll kjo çështje.
Kam dëgjua nga Kryetari që ka fol për disa troje që planifikon si Kryetar i Komunës te Damperi njërën pjesë me i dhënë troje familjeve të dëshmoreve ,mendoj që përveç atij raportit i cili sqaron situatën si e kemi deri tash mendoj që ne si KK bashkë me juve është mirë të paktën në afat shkurt me bë një plan se çka mendojnë ta zëmë për 2vitet e ardhshme , është mire që ata që kanë nevojë sinqerisht me përfituar dhe me i pa ato banesat të cilat Komuna i ka dhurua , me i se kush po i shfrytëzon .
Sami Hajdaraj-nuk është çështje e neglizhencës se njërës apo tjetrës , është rregullorja në fuqi që i përcakton kriteret por edhe unë jam njëri prej tyre që po kam dëshirë që rregulloren ta shqyrtojmë edhe njëherë sepse sa kam informacione unë në rregullore kriteret kanë qenë sa fëmije kane tash përsëri i njëjti kriter është numri fëmijëve dhe unë sa kam informacione  familjet e dëshmoreve që kanë qenë me fëmijë i gëzojnë banesat kështu që lista e pritjes atë që e ka Komuna dhe atë që duhet me pas dhe që jam shumë i sigurt që duhet me u shqyrtua.
Un dhe shumica e kolegeve tonë e dimë që shumica e familjeve qysh dhe sa kanë nevojë.
Mu po me vjen shumë keq që prej 7banesave që kanë pas me u dhënë në shfrytëzim kanë aplikuar vetëm2 dhe jam shume i sigurt që janë 30familje që kanë nevojë për to , zvogëlimi normës ose rregullimi i rregullores nëse mundet me u bë e kish zbut atë që qysh do të aplikon familja e dëshmorit , kemi shtimin e numrit të dëshmorit e dimë edhe ne këtë çështje e dimë edhet ato familje që kanë fëmije tash , ta marrim si obligim moral që ti njoftojmë se në shfrytëzim janë duke u dhënë 7banesa edhe na edhe Kryetari i komunës dhe ne si Asambelist ti njoftojmë familjet e dëshmoreve që duhet me aplikua për me marrë një banesë.
Kryetar nuk ka qenë data e rënies se dëshmoreve ka qenë numri i fëmijëve që e ka familja.
Avni Bytyqi-Keni dal krejt nga rendi i ditës , sepse jemi duke fol për me dhen në shfrytëzim në banesë , nëse mendoni me shqyrtua këtë temë më shumë e caktojmë një dit dhe sugjeroj që ajo rregullore që është e miratuar në 2011 dhe lista e përfituesve të familjeve të dëshmoreve për mendimin tim është kapitull i mbyllur , çdo lëvizje që e bëjmë  nga ajo rregullore mendoj që kemi me hy me një temë që ka me na kushtua shume , kërkesa ime është që të hartoni politika dhe te luftoni ta ndërtojmë një objekt që ti ndërtojmë banesa të gjithë familjeve të dëshmoreve që kanë mbet.
Rilind Krasniqi-Në emër të grupit të PDK –së e kemi një sugjerim , ne e dimë që në Komunën  e Suharekës janë disa lokale që janë pronë e Komunës së Suharekës duke filluar nga Stacioni i autobusëve pastaj në disa lokale përball kafes Kulla dhe disa lokale tjera , së pari kërkojmë nga drejtoria e Kadastër që me ardh me një listë me numrin e lokaleve sa janë në përgjithësi të Komunës së Suharekës sa e kanë qiranë , dhe me shqyrtua mundësin pse jo për ato qira që janë aktuale tash nga 10-15euro që në total për Komunën janë shumë të pavlefshme , siç tha edhe Lardi që një numër shumë i  vogël i familjeve kanë marrë prona dhe është një mundësi shumë e mirë që këto lokale me i dhënë në shfrytëzim të familjeve të dëshmoreve dhe pastaj me i leshu me qira qysh po bëjnë disa qiramarrës tanë që po lëshojnë qira mbi qira, ndoshta është mirë me diskutua këtë çështje.
Nexhat Ramadani-Kemi të bëjmë me një vendim që është për dhënien në shfrytëzim të një banese ,mendoj që këtë çështje është mirë me diskutua këtë çështje me një pik të re shtesë.
Unë sugjeroj me marrë me shqyrtua këtë rregullore secili dhe gjithashtu mendoj që ka mungua informacioni nga shoqata dhe për këtë arsye dhe ka pas numër të vogël që kanë aplikua. 
Shefket Kolgeci-Un mendoj se te gjithë e dimë sa dëshmor i kemi të rënë nëpër fshatra tonë dhe po besoj që është dashtë edhe ne si asambleist me i njoftua ato familje për aplikim ,mos ti mbetet faji i gjithë shoqatës apo Komunës.
Ne në këtë rast jemi me shqyrtua një projekt vendim që  e kanë vlerësuar , dhe ftoj ta hedhim  në votim dhe ta votojmë dhe pastaj të merremi me rregulloren në të ardhmen . 
Vlora Neziri-Unë propozoj ne si Asamble së bashku me Kryetarin  me nda një vend me ndërtua një bllok dhe me i u shpërnda banesa secilës familje qe deri sot nuk iu është nda , të  mbyllet njëherë e përgjithmonë kjo çështje.
Gjithashtu për familjen e cila veç është nda banesa unë kamë shumë fjalë të mira për këtë familje e cila me shumë mund e sakrificë i ka rrit ata 3fëmij ,e meritojnë këtë banesë që ju veç ja keni nda.
Xhemajl Kabashaj-Përshëndetje , si anëtar i komisionit te shoqatës , Zotëri Hajdaraj tha që janë 7banesa , un po jua jap një informacion  të saktë , 4 kanë qenë në shpallje publike.
Zotëri Nexhat , njoftimi është bë a ka shkuar secili njoftim te familjet e dëshmoreve nuk e di po shihet një defekt që është këtu.
Kryetari tha që e kam pas përfaqësuesin e shoqatave të dëshmoreve në takim dhe ne si Komision e kemi ftuar Avdullah Krasniqin ja kemi dhënë njoftimin listën na ka ofrua ai , të gjitha mundësit e informimit komisioni i ka shtjerr , a e ka informimin zotëria te secila familje unë nuk mundem me dit.
Nëse janë 4 banesa pa u nda dhe Aplikon i 5 ose i 6 a guxon komisioni me shkel listën rrëshqitëse , nuk guxojmë munden me na akuzua familjet e dëshmoreve , për mendimin tim është çështje shumë e ndihshme duhet me pas kujdes shumë të madh .
Nexhat Ramadani-Xhemajl si komision nuk e akuzuam askënd , nëse ti i ke kriteret e përzgjedhjes në rregullore dhe  e ke listën rrëshqitëse atëherë diçka nuk është në rregull  sepse ajo listë në njëfarë forme pas 20viteve ka ndryshua , nëse lidhesh te lista nuk ke nevojë me pas kritere.
Xhemajl Kabashaj-Lista rrëshqitëse dhe rregullorja mendoj që kalon përtej kompetencave të komisionit 
Avni Bytyqi-Konkurrimi ka qenë i hapur për të gjithë qytetarët. dhe prioritet kanë pas familjet e dëshmoreve .
Alban Berisha-Desha me u ndërlidh te projekt-vendimi , në bazë të prioriteteve dhe në bëz të komisionit ju ka dhënë rekomandimi zonjës Luljeta Sylaj ,pse nuk e ka një vlerë monetare vendimi që paguhet qiraja mujore ose vjetore , a ka qenë mire me qit edhe në parabull rregulloren, edhe 
Nuk po mundem me definua qartë , nuk mund të jetë objekt i ndonjë barre tatimore apo çfarë do ngarkese tjetër?
Kërkon sqarim.
Avni Bytyqi-Jep sqarim ,ne jemi duke e dhënën në shfrytëzim dhe në asnjë formë nuk lejohet me dhënë në hipotekë.
Vlora Neziri-Përderisa kanë qenë 4banesa dhe kanë qenë në konkurrim vetëm 2 familje pse familja tjetër nuk e ka merituar me marrë , cilat kanë qenë kushtet , a ka qenë familje e dëshmoreve.
Xhemajl Kabashaj–Secili Asambleist e ka pas raportin e gjer të komisionit me përshkrim i ke aty të gjitha arsyet.
Gëzim Kryeziu-Për komisionin , ai ofertuesi i dytë a ka qenë familje e dëshmoreve dhe a ka qenë në listë të pritjes , dhe zotëri Bytyqi ka qenë konkurrimi i hapur por kuptohet që qëllimi ka qenë me marr familjet e dëshmoreve , kisha kërkua me hedh në votim mos ta diskutojmë më tepër.
Kryesuesi-Hedh  në votim pikën e tret 
                                                                                                                                 Unanimisht Miratohet pika e tretë




Pika e katërt-Raporti financiar i administrimit të buxhetit të Komunës së Suharekës për periudhën janar-qershor 2019. 
Kryesuesi-Prezanton pikën e  katërt dhe hap Debatin .
Jeton Rrakaqi-e kam lexua raportin dhe çka më ka bë përshtypje është se nuk ka disbalanc të hyrave dhe shpenzimeve por shqetësuese mbetet shpenzimi i mjeteve për mallra dhe shërbime kryesisht për pagesën e punëtoreve që janë të punësuar me marrëveshje dhe shkrimbe të veçanta , në të gjitha raportet këto dukuri janë shqetësuese , që është duke praktikuar Komuna E Suharekës si tjerat Komuna , duke angazhuar kundërligjshëm me marrëveshje militantet e partisë në pushtet , ku janë të punësuar diku rreth 30punëtoer.
Agim Bylykbashi-Marrëveshjet për shërbime të veçanta e din edhe Jetoni që bëhen me konkurse , me afate ligjore , çfarëdo dyshimi që ke mundesh me ardh në zyrën e personelit me marrë informacione.
Kryetari-Këtë vite na e kanë qit planifikimin shume të madh 2,3M , në vitin e  kaluar kemi inkasua deri ne 1,9 
Nexhat Ramadani-Kam disa vërejtje por në përgjithësi nduke dit që është pjesë a e pare e vitit d.m.th dhe një pjesë e projekteve janë në zbatim e sipër dhe shpenzimi i mjeteve kapitale janë në shpenzim e sipër.
Po shoh disa gabime teknike qe ndoshta nuk kish qenë mire me qen në raport, te faqja e dyte mjetet vetanake nga 2018 që është gabim duhet me qenë 2019 dhe keni mjete vetanke te të hyrat është fjala , te buxheti fillestar dhe buxheti alokuar.
S ai përket të hyrave mund të pranohen përveç të hyrat ne tatim në pronë që e  kemi marr vendimin.
Kërkon sqarim te pjesa Financimet nga huamarrja 6000euro , pastaj te lista e projekteve kapitale kamë vërejtje sepse nuk janë të plotësuara  , shpenzimet e mjeteve 2017-2018që janë bart është një vlerë e madhe shpenzimi është i vogël e di që janë disa projekte dhe nga hera e kaluar por megjithatë po më duket prapë pak vlera e shfrytëzimit .
Te projektet me bashkëfinancim kisha deshtë me më dhen sqarim drejtori kemi një vlere të madhe që janë shfrytëzua deri tash , cilat projekte janë më bashkëfinancim më me dhen sqarim .
Rregullimi dhe pastrimi i lumenjve Mushtisht-Reqan  sqarim kërkon 
Fadil Hoxha-Jep sqarime rreth pyetjeve të Parafolësit.
Elmaze Bytyqi-Te faqe19 kodi 615, është një trase Kasterrc –Breshanc me kërkesë të kujt ka ardh ky propozim , ky projekt, kja qenë një projekt tjetër rregullimi i rrugëve lokale tash s’po e gjej atë projekt e keni fut një tjetër.
Kryetari-Vitin e kaluar kur kemi pas vërshime 400mijë euro i kemi hekë prej shumë projekteve edhe është hekë edhe projekti i rrugës .

Pyetje dhe Përgjigjeje:
1.Jeton Rrakaqi-Kryetar ose Drejtori i Kulturës cili të doni mundeni me u përgjigj pasi diaspora lidhet me ketë drejtori , sinqerisht këtë vit me organizimin që  e keni bë për diasporën jeni tall me ta , asnjë organizimi siç duhet nuk e keni pas  , ka ndodhë për herë të parë kësi organizimi kaq të zbetë me pas , e keni bë një koncert nën ure dhe ka dështua komplet aj organizim ,çdo vitet ka pas organizime të mirëfillta nuk e di sivjet pse kështu ?Kërkoj sqarim ?
2. Lulet e qytetit na e ke kënaq syrin sivjet Kryetar ,me lule , e turpshme sinqerisht po te them në çfarë gjendje ?
3. Pse nuk e asfalton rrugën koshare në Gelancë që dy javë kanë përfundua procedurat rruga është e gatshme, a pe len që është fushata më afër apo çfarë është në pyetje ?
4. Për drejtorin e Administratës sa punëtor janë punësua në të gjitha drejtorit Komunale me kontratë mbi vepër , nëse nuk e ke listën tash me sjell në mbledhjen e ardhshme me emra veç e veç 
Kryetari0Luket e qytetit ka vendos zyra e prokurimit nuk është pranua edhe më tutje mjete nuk janë leshu përgjegjësin nuk e kam unë  ka zyra e prokurimit .
Te rruga koshare është e vërtet që ka pas me nënshkrua para 2 jave është baza e asfaltit që ka kontratë me x kompani , dje ka fillua me punua në Studencan por arsye se ka pas me u përfundua në Studencan e pastaj me fillua në Gelanc. 
Beqir Berisha-Përgjigjet pyetjes se Jetonit , sa i përket organizmit  të diafesti  , ne jemi mundu me kushte të cilat i kemi pas  dhe i kemi shikuar çmimet në treg që na kanë ofrua këngëtaret , komplet buxheti subvencioneve nuk kam mund me krye , prandaj ne e kemi organizuar me mundësitë tona dhe për mua nuk është nënçmuese nën ure siç the ti sepse aq bukur është e rregull unë ajo pjesë te ura se di si ju nuk po e shihni , 
Jeton Rrakaqi- aq bukur që ka qenë nuk i ke pas as 50 vet , aq bukur që ka dal 2 dit nuk e keni mbajt e keni shty për me mbledh më shumë në ditën e fundit ndoshta për shkak të ure sqaq e bukur janë frikua njerëzit dhe nuk kanë marrë pjesë .Faleminderit 
Beqir Berisha-Po me vjen keq me të thënë që nuk e kemi shty por e kemi caktua ditën ashtu siç duhet.
Kryetari-Vitin e kaluar një kompani e ka organizua një drek diku për 600përsona por besoni me ftes janë ftuar dhe nuk e di a kan qenë 150vet por një gjë  duhet me kuptua që prej 15korrik deri me 15 gusht janë tepër të nxënë njerëzit dhe është problem me marrë pjesë numër i madh .
Dugagjin Palushi-Projekti ‘’Trajtimi i Qeneve endacak ‘’ në Komune n e Suharekës , ku po kryhen këto pune , a ka ndonjë raport që ata kanë sjell për punën që kanë krye sepse sa kam informacione nuk po behët asgjë në këtë drejtim dhe janë një shumë prej 12000euro të tatimpaguesve tan .
 Një grup artistesh të ri nga Komuna jonë  , kanë bë një kërkesë dhe nuk e kanë marrë asnjë përgjigje.
Jeton Rrakaqi-Lexon lajmërimin që e kanë postua për shtyrjen e ditës se diafestit .
Beqir Berisha-Jep përgjigje Dugagjinit , ata kanë bë kërkesë mirëpo me projektin që ata kanë konkuru nuk kish mjaftua edhe i gjithë buxheti i subvencioneve.
Kryetari-I Përgjigjet Dugagjinit .
Dugagjin Palushi-Drejtor , përkrahja mundet me qenë edhe e pjesërishme nëse nuk keni mund me i përkrah më shumë .
Beqir Berisha-Mendoj që është e paarsyeshëm me i subvencionua me një shumë të vogël përderisa projekti tyre ka pas vlerën shumë të madhe.
Bashkim Ndrecaj-Kërkon sqarim nga drejtori i Bujqësisë , për rrugën fushore në Maqitevë , Kërkesë për drejtorin e DSHP dhe Urbanizmit vendosjen e disa policëve te vdekur te parku i dëshmoreve.
Xhevxhet Gashi-Për këtë vit e kemi mbyllur për rrugë fushore , nuk kemi pas kërkesa tjera nga fshati Maqitevë.
Dardan Berisha-Pyetja e pare , para disa muajve  është nënshkruar një marrëveshje për mirëmbajtjen e lapidareve  të dëshmoreve , apo vazhdon me u realizua ai projekt apo është ndërpre kontrata  ?
Pyetja e dytë , Pse nuk po dalin rezultatet e konkurseve për mësimdhënës në DKA ?
Pyetja e tret ,e kemi votua ne buxhet te 2019 Dy rrugë fushore në Gjinoc ‘’Tuma Ilire ‘’ dhe rruga ‘’Shpetimi ‘’ pse nuk po vazhdojnë me u rregullua?
Kryetari- është e vërtet që ka pas ,mjete dhe është duke punuar në renovimin parkut të dëshmoreve në qytet dhe në Carnalev dhe rregullimi ose mirëmbajtja e lapidareve ku ka mundësi , e ka marrë një kompani ma e lira janë duke përcjell punën mbikqyërsat.
Te rrugët planifikimin pe bëjmë mirëpo mjetet po hyn me çmime tjera , kështu që e kam pa të pa arsyeshme me shkua në fshatrat tjera këtë vit dhe vitin e  ardhshëm fillojmë Gjinoc , aq kemi pa mjete është punuar shumë rrugë , s kemi mundësi më shumë me bë .
Dardan Berisha-Konkurse po ka për muzikë dhe  për shumë lëndë tjera , por rezultatet nuk kanë dal që mos ta presim fillimin e vitit sepse  mandej po ka shumë probleme ndërsa te memorandum marrëveshja sa e di unë është mirëmbajtja e të gjitha lapidareve nëpër fshatra.
Kryetari-Është renovimi i lapidareve kemi problem në Peqan, Grejkoc ,Budakovë , po besoj që shumë shpejt do të zgjidhet ky problem.
Arbërim Basha-Për drejtorin e Kulturës , Drejtor nuk është marre me thënë që nuk keni gabua,organizmi nuk ka qenë siç duhet , të rinjve nuk ju intereson sa fonde ka pas drejtoria e Kulturës  , pranoni që nuk ka qenë organizimi mire, nuk është marre me gabu sepse po e dimë që çdo projekt që është duke u bë nuk është duke u bë siç duhet .
Pyetje për Kryetarin , E kamë bë një kërkesë zyrtare para 2 muajve  për Ndriçim publik në fshatin Sllapuzhan dhe  nuk kam marrë asnjë përgjigje prej Drejtorisë.
Kryetari-Kërkojmë falje për Organizimin dobët për festën e diasporës dhe për Ndriçim jemi duke punua në këtë drejtim , por kemi problem sepse këtë vit kemi zbritje të investimeve kapitale kështu nuk jam i interesuar më ardh tetori dhe me i ndërpre dritat .
Arbërim Basha-Sa e di unë me rregull duhet brenda 30dit me kthye përgjigje nëse bën dikush kërkesë , unë nuk kamë marrë asnjë përgjigje dhe a mundësh me na dhen një sqarim Kryetar për fushën e Shahut te parku , ngjyrat 2dit , ajo është katastrofë.
Kryetari-Edhe për aty mban përgjegjësi dikush që e ka punua atë.
Arbërim Basha-Edhe për të biçikletat ke than njëjtë , 2vite mandat i ke bo, askush s’po jep përgjegjësi, te biçikletat , te shtegu te parku .
Elmaze Bytyqi-Pse nuk janë rregullua ashensorët në QKMF ?
Kërkesë për rregullimin e urës ne  fshatin Semetisht , kërkoj të merren masa dhe të bëhet rregullimi i shembjes së dheut.
Renovimi i Çerdhes  se qytetit ka pas me përfundua me 1 Shtator por nuk ka përfundua , çka do të ndodhë më fëmijët ku do të transferohen ata .
Kryetari-Është e vërtet që me 1 Shtator kemi thënë që do të rregullohet , është në fazën përfundimtare , janë duke punu , është donacion dhe shpresojmë që ka më iu krye shumë shpejt .
Te ashensori 
Te rruga Semetisht , është problem ajo rrugë sepse mundet me u shemb një shi që ka me ra dhe nuk kemi bë asgjë.
Elmaze Bytyqu-Nga fondi emergjent , nuk mundeni me i marrë parat ?
Vlora Neziri-Duke e cilësuar Suharekën njëherë ndër Komunat më të pastërta në Kosovë kisha propozuar që kontinierat që janë përskaj rrugës të cilat na ndotin tërë kohën ambientin dhe na sjellin dëme në shëndetin tonë me i bart nën tok më një projekt të vogël besoj që kishin mundur  me arrit të gjitha me i largu prej rrugës ;
Kryetari-Ju e dini që në shumicën e fshatrave e kemi bë me qese dhe janë heq kontinierat po me duket ëqë është një metodë më e mire , nyejt kemi veprua edhe te banesat e Ben-af , me herët ka qenë e krijuar një deponi dhe aty janë heq , do të shkojmë me faza me i tërheq. 
Rilind Krasniqi- Kryetar e kamë një pyetje ,Po i shohim portalet të cilat po i sponsorizoni ju që zotëri Ramush Hajaredini po vjen në inaugurimin ose në prerjen e shiritave të disa objekteve që po ndërtohen tash dhe po e shkruajnë që po vjen Kryeministri Hajradinaj , në cilësinë e çkahit është i ftuar ai ?
Kryetarin –Ku konkretisht ?
Rilind Krasniqi- Në shkollën në Tërrnje , 
Keryetari –E kam ftua dhe Kryeministrin dhe Ministrin e Arsimit  dhe ato portale që e kanë shkrua e kanë shkrua gabim sepse është Kryeministrinë në Detyrë .
Rilind Krasniqi-Tregojuni atyre që po i paguni se qysh me shkrua sepse kam thënë edhe më herët Erdogani i moderuar sa i përket medieve .
Kryetari-I fton në inaugurimin e shkollës së Re në Tërrnje.
Kryesuesi- Me kaq e mbyllim takimin e sotëm .

